
皆決於毋彭氏及其僞丞相戴壽璟至巴蜀諭以禍福昇

欲奉國入覲牽於羣議不決璟將還復以書曉之極言大

小順逆利害之勢昇不能從○詔李文忠代領常遇春之

衆應援慶陽文忠行至太原聞慶陽已平而元兵攻大同

甚急文忠謂副將趙庸等曰吾與君等受命而來閫外之

事有利於國者專之可也今大同受敵若候進止吾恐敵

愈熾不可復制豈不失機衆曰諾遂由代出鴈門關九月

師次馬邑元邏騎數千猝至文忠與戰敗之擒其將不革

擲帖木越次白㮿驛又擒黔虜四大王時天雨雪文忠疑

有伏乃身引數騎入山察觀之前軍已駐營去敵五十里

文忠至遽令遷之復前進五里阻水爲營先遣人閒行達

大同城中方知是夜元將脫列伯果悉衆來攻文忠令鮮

食堅壁不動先以兩營誘敵督人死戰自寅至辰度其饑

疲乃分兵爲左右翼身當前鋒奮擊大破之生擒脫列伯

降其衆萬餘獲輜重馬匹無算遂進兵追孔興至東勝州

莽哥倉不見虜而還先是元主走屯盖里命脫列伯孔興

以重兵攻大同欲圖恢復至是脫列伯被擒孔興走綏德

其部將復斬之來降元主無復南意○元史成李善長等

奉表進　上親䟽張中十事命宋濂作傳

　〈按張中字景華江西臨川人少習儒以春秋應進士舉不忠遂放情山水遇異人授以太極數學持天下大亂〉

--

　〈與人言避兵之方從則占逵則凶歲壬寅　上率師下豫章鄧愈困薦中召至問曰予定豫章兵不血刅市不〉

　〈易肆生民自此蘇息否中對曰未也旦夕此地當流血廬舍焚撥殆盡銕柱亦爲灰燼惟一殿存耳及指揮康〉

　〈泰反一如中言陳友諒園豫章三月不解　上舉兵伐之召問中中對日五十日當大勝亥子之日獲其首領〉

　〈其戰必在南康　上因命中從行舟次孤山無風不能進中曰當祭之祭已風大作遂達彭蠡湖常遇春與敵〉

　〈戰于康郎山被圍其勢甚危僉謂不可救中曰亥時當自出如期果出連戰輒大勝陳友諒中飛矢死降其衆〉

　〈五萬初豫章受圍　上問何日圍解中日當在七月丙戌曁報至乃乙酉葢日官筭曆是月差一日實在丙戌〉

　〈解去其他奇中往往類進中爲人狷介寡與與人言嘗戴銕冠人因號曰銕冠道人云〉

上以郊社諸祭壇而不屋行禮之際或雨沾服失容因諭

禮官崔亮等考求前代有宋祥符九年南郊值雨就太尉

廳望祭元經世大典壇垣內外亦嘗建屋以備風雨之文

乃詔有司于二丘壇南建殿九閒社稷壇北建殿七閒如

值風雨則于此望祭○占城國王阿答阿者遣其臣虎都

蠻來朝貢○功臣廟成叙功以徐達爲首次常遇春李文

忠鄧愈湯和沐英胡大海馮國用趙德勝耿再成華高丁

德興兪通海張德勝吳良吳貞曹良臣康茂才吳復茅成

孫興祖凡二十有一人死者肖像祀于廟生者襲其位

十月高麗使者辭歸　上以書賜其國王王顓諭以持危

保國之道戒其奉佛求福之謬而倭人出没尤當愼禦又

以六經四書通鑑漢書賜之○命天下郡縣皆立學諭中

書省臣曰學校之敎至元其敝極矣使先王衣冠禮儀之












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/79&oldid=1387241”


					分类：	未校对




				

			
			
		

		
			

		 此页面最后编辑于2018年3月21日 (星期三) 08:20。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







